
Аннотация 
Мақолада эркин иқтисодий зона (ЭИҲ)ларнинг мазмунмоҳияти ҳамда иқтисодий тараққиётни таъмин

лашдаги аҳамияти ёритилган. Уларнинг ташкил этилишидан мақсадлар ва ривожланиш хусусиятлари ҳақида сўз 
юритилган. Шунингдек, ҳозир Ўзбекистонда мавжуд ЭИЗлар фаолияти таҳлил қилинган.

В статье раскрыта сущность свободных экономических зон и их роль в обеспечении экономического развития. 
Показаны цели и особенности создания свободных экономических зон. На сегодняшний день проводится анализ СЭЗ 
в Республике Узбекистан и их деятельности.

The article reveals the essence of free economic zones and their role in ensuring economic development. The goals and features 
of creating free economic zones are shown. Today, an analysis of the FEZ in the Republic of Uzbekistan and their activities is 
being carried out. 

Зебинисо НАВРЎЗЗОДА,  
Бухоро Давлат университетининг

Иқтисодиёт кафедраси катта ўқитувчиси. 

Эркин иºтисодий зоналарнинг мазмун-мо³ияти,  
маºсадлари ва ривожланиш хусусиятлари

Свободные экономические зоны: сущность, цели и 
характеристики развития

Free economic zones: the essence, goals and characteristics of 
development

УЎТ: 332.122

Калит сўзлар: эркин иқтисодий ҳудуд, инвестиция, инвестицион жозибадорлик, саноат, имтиёз, 
преференция, экспорт, инновация.

Иқтисодиётнинг барқарорлигини таъминлаш, 
етакчи тармоқларни модернизация ва диверсифи-
кация қилиш, мамлакатда ташқи савдони рағбатлан-
тириш, жалб қилинаётган хорижий инвестициялар 
ҳажмини ошириш ҳамда қулай инвестицион муҳит-
ни шакллантириш ҳозирги глобаллашув даврида 
долзарб вазифаларга айланди.

Жаҳон иқтисодиётида рақобат борган сари ку-
чаяётган шароитда бутун дунёда маxсус иқтисодий 
зоналар меxанизмини жорий қилиш ташқи савдони 
рағбатлантириш, саноат ишлаб чиқаришига инвес-
тиция ва сармояларни жалб этиш, инновацион са-
лоҳиятни ривожлантириш ҳамда рақобатбардош 
иқтисодиётни шакллантириш борасидаги энг сама-
рали воситалардандир.

Шубҳасиз, бизнинг мамлакатимизда ҳам ҳу-

дудларнинг ишлаб чиқариш ва ресурс салоҳияти-
дан комплекс ва самарали фойдаланиш, шу асосда 
янги иш ўринлари яратиш ва аҳоли даромадларини 
ошириш учун xорижий инвестицияларни, аввало, 
тўғридан-тўғри чет эл  сармояларини жалб қилиш-
нинг муҳим омили сифатида эркин иқтисодий ва 
кичик саноат зоналарини ташкил этишга алоҳида 
эътибор қаратилмоқда.

Президентимиз ташаббуси билан қабул қилин-
ган 2017–2021 йилларда Ўзбекистон Республи-
касини ривожлантиришнинг бешта устувор 
йўналиши бўйича Ҳаракатлар стратегиясида ҳам 
миллий иқтисодиётнинг мутаносиблиги ва барқа-
рорлигини таъминлаш;  фаолият кўрсатаётган эр-
кин иқтисодий зоналар, теxнопарклар ва кичик 
саноат зоналари самарадорлигини ошириш, ян-

гиларини ташкил этиш; ҳудудлар иқтисодиётини 
модернизация ва диверсификация қилиш кўлами-
ни кенгайтириш; инвестиция муҳитини такомил-
лаштириш, мамлакат иқтисодиёти тармоқлари ва 
ҳудудларига xорижий, энг аввало, тўғридан-тўғри 
xорижий инвестицияларни фаол жалб қилиш [1] ва 
бошқа долзарб вазифалар белгиланган.

Сўнгги пайтларда иқтисодиёт тобора инте-
грациялашаётган ва глобаллашув жадаллашаётган 
муҳитда фаолият юритаётган ЭИЗлар кўпаймоқда. 
Ҳозир дунё миқёсида 2000 дан ортиқ эркин иқти-
содий зона бор. Уларнинг таркибида эркин савдо 
ҳудудлари, илмий-ишлаб чиқариш ҳудудлари, ишлаб 
чиқариш экспорт ҳудудлари,  оффшор марказлар, 
рекреация ҳудудлари ва туристик ҳудудлар мавжуд.

ЭИЗларнинг пайдо бўлиш тарихи узоқ ўтмишга 
бориб тақалади, мазмун-моҳияти эса илмий адаби-
ётларда турлича талқин қилинган. Бизнинг замона-
мизда уларнинг туб аҳамиятини, мақсад-вазифала-
ри ва ривожланиш хусусиятларини чуқур ўрганиш 
объектив заруриятга айланди. 1-жадвалда ЭИЗ 
тушунчасига чет эллик ва мамлакатимиз олимлари 
томонидан берилган таърифлар келтирилган.

Жадвалда келтирилган таърифлардан шундай 
хулоса қилиш мумкин: ЭИЗ мамлакатнинг шундай 
бир қисмики, у ерда махсус имтиёзли иқтисодиёт 
амал қилади ҳамда маҳаллий ва хорижий тадбир-

корлар фаолияти рағбатлантирилади. 
Илмий адабиётларда давлатнинг эркин иқти-

содий зоналарни ташкил этишдан кўзлаган асосий 
мақсадларидан бири мамлакатга жалб қилинадиган 
инвестициялар ҳажмини ошириш эканлиги қайд 
этилган. Т.Данько ва З.Окрут ЭИЗга “Қулай инвес-
тиция муҳитини яратувчи ҳамда ишлаб чиқаришни, 
савдо-сотиқ ва илмий фаолиятни рағбатлантирувчи 
меxанизм”, [4] деган таъриф беришган.

ЭИЗларни ташкил этишдан мақсадлар таҳлил 
қилинса, уларнинг мазмун-моҳияти ва  иқтисоди-
ётдаги аҳамияти яққол намоён бўлади. Унинг иқти-
содий мақсади, энг аввало, мамлакатнинг жаҳон 
хўжалигига интеграциялашувини таъминлашдир. 
Жаҳон иқтисодиётига интеграциялашув эса мил-
лий иқтисодиётнинг рақобатбардош бўлишини таъ-
минловчи мезонлардан бири саналади. 

ЭИҲларни ташкил этишнинг ижтимоий мақсад-
лари аҳоли бандлигини таъминлашга, турмуш дара-
жаси ва фаровонлигини оширишга йўналтирилган. 
Ҳудудда ишлаб чиқаришни йўлга қўйишда замона-
вий усуллардан фойдаланиш ҳам назарда тутилади. 
ЭИЗ жойлашган ҳудуднинг ижтимоий-иқтисодий 

ривожланиши тезлашади.   
ЭИҲларни ташкил этишнинг илмий-техник 

мақсадлари ЭИЗларга замонавий илм-фаннинг 
сўнгги ютуқларини ва юқори малакага эга профес-

1-жадвал.
ЭИҲ тушунчасига нисбатан илмий қарашлар.

В.Д.Андрианов ЭИЗ – мамлакат ҳудудининг хўжалик масалаларини ҳал қилишда нисбатан мус-
тақил бўлган қисми

Н.В.Игошин
ЭИЗ – миллий-иқтисодий тизимнинг шундай қисмики, у ерда мамлакатнинг 

бошқа ҳудудларида амал қилмайдиган махсус имтиёз ва рағбатлантиришлардан 
фойдаланилади, уларнинг моҳияти эса, имтиёзли божхона ва солиқ тизимларида 
кўзга ташланади

И.П.Фаминский ЭИЗ – у шундай ҳудудки, унинг чегараларида, мамлакатда умумқабул қилинган 
хўжалик фаолияти тизимига нисбатан имтиёзли режим амал қилади.

А.В.Вахабов,
Х.Ш.Хажибакиев,
Н.Г.Муминов

ЭИЗ – маҳаллий ҳамда хорижий тадбиркорлар фаолият юритиши учун махсус 
имтиёзли иқтисодиёт амал қиладиган чегараланган ҳудуд

Мирзалиева С.С.
ЭИЗ – мамлакат ҳудудининг муайян ижтимоий, иқтисодий, технологик вазифа-

ларни ҳал этиш мақсадида барпо этиладиган, махсус маъмурий бошқарувга ва 
хўжалик юритувчи субъектларнинг имтиёзли режимига эга бўлган қисми

М.А.Раимжанова
ЭИЗ – мамлакат ҳудудида махсус иқтисодий режим ва маъмурий бошқарувга 

эга бўлган, давлат аралашуви камайтирилган ва айни вақтда унинг назоратидан 
буткул озод этилмаган, балки хўжалик юритувчи субъектларнинг имтиёзли ре-
жимига эга бўлган қисми

Манба: илмий адабиётлардаги  маълумотлар муаллиф томонидан умумлаштирилди.

ЭРКИН ИŠТИСОДИЙ ЗОНАЛАР
сионал кадрларни жалб этиш ҳамда инновацион 
жараёнларни ташкиллаштириб, ривожланишини 
жадаллаштиришдан иборатдир.

Давлатимиз раҳбари 2016 йил 26 октябрда им-
золаган “Эркин иқтисодий зоналар фаолиятини 
фаоллаштириш ва кенгайтиришга доир қўшимча 
чора-тадбирлар тўғрисида”ги фармонга кўра, юр-
тимиздаги ЭИЗлар учун янада қулай шарт-шароит-
лар яратилди.

Мамлакатимизда 2008 йили 1 та, 2012-2013 
йилларда 2 та, сўнгги икки йил мобайнида 18 та эр-
кин иқтисодий зона ташкил этилди. Шундай қилиб, 
айни кезларда республикамизнинг 12 та ҳудудида 
21 та ЭИЗ фаолият юритмоқда. 

Дарвоқе, Биринчи Президентимизнинг 2008 
йил 2 декабрдаги 4059-сонли Фармонига асосан, 
Кармана тумани ҳудудида Ўзбекистондаги даст-

лабки ЭИЗ, аниқроғи, “Навоий” эркин индустри-
ал-иқтисодий зонаси (ЭИИЗ) барпо этилган эди. 
Кейинчалик “Ангрен”, “Жиззах”, “Ургут”, “Ғижду-
вон”, “Қўқон”, “Ҳазорасп” ва бошқа ЭИЗлар ташкил 
топди. Ҳозир барчаси  муваффақиятли иш юрит-
моқда. Масалан, юқорида номлари тилга олинган 
эркин иқтисодий зоналарда қисқа фурсатда жами 
қиймати  486  миллион  долларга  тенг  62  та ло-
йиҳа  амалга  оширилиб, 4600  тадан  зиёд иш ўрни  
яратилди. 

Сирасини айтганда, иқтисодиётни инновацион 
жиҳатдан ривожлантириш ҳамда замонавий жаҳон хў-
жалиги тараққий этиши шароитида эркин иқтисодий 
зоналарнинг кўпайиши мамлакатга жалб этилажак 
инвестициялар ҳажми ортишига, юртнинг экспорт 
салоҳияти юксалишига, шунингдек, инновацион жа-
раёнлар янада такомиллашишига хизмат қилади.

Аннотация 
Ушбу мақолада хизматлар соҳасини ривожлантиришнинг объектив зарурияти ҳамда рақамли иқтисодиётни 

шакллантиришдаги аҳамияти ёритилган. Ўзбекистонда мазкур соҳанинг ривожланиши таҳлил қилиниб, уни янада 
яхшилашнинг устувор йўналишлари кўрсатилган.

В этой статье подчеркивается объективная необходимость развития сферы услуг и важность построения циф
ровой экономики. Представлен анализ развития сферы услуг в Узбекистане и показаны приоритеты для дальнейшего 
развития сферы услуг.

This article emphasizes the objective need for the development of the service sector and the importance of building a digital 
economy. The analysis of the development of the service sector in Uzbekistan is presented and the priorities for the further 
development of the service sector are shown.

Зилола ЖЎРАЕВА, 
Бухоро Давлат университетининг

 Сервис соҳаси иқтисодиёти кафедраси 
катта ўқитувчиси. 

Раºамли иºтисодиёт шароитида хизматлар со³асини 
ривожлантириш зарурияти  

Необходимость развития сферы услуг в 
 цифровой экономике

The need to develop services in the digital economy

УЎТ: 338.46

Калит сўзлар: хизматлар соҳаси, рақамли иқтисодиёт, инновация, модернизация, диверсификация, 
ахборот технологиялари, замонавий ахборот хизматлари, интернет.

Ривожланган давлатлар тажрибаси мамлакат 
иқтисодиёти барқарор равнақ топишини таъмин-
лаш учун интеллектуал маҳсулотлар ишлаб чиқа-
риш ҳажмини ошириш ҳамда хизматлар соҳасини 
тараққий эттириш зарурлигини кўрсатмоқда. Чун-
ки иқтисодий ўсишнинг ҳозирги босқичи хизмат-
лар соҳаси иқтисодиёти ва “билимларга асосланган 
иқтисодиёт”нинг ўзаро бирлашиши сифатида эъ-
тироф этилади. Умуман олганда, хизматлар соҳа-
си иқтисодиётни инновацион ривожлантириш ва 
рақамли иқтисодиётни шакллантиришнинг асосий 
омилларидан биридир.

Президентимиз Шавкат Мирзиёев ана шулар-
ни назарда тутиб, Олий Мажлисга жорий йил 24 
январдаги Мурожаатномасида “Тараққиётга эри-
шиш учун рақамли билимлар ва замонавий ахборот 

технологияларини эгаллашимиз зарур ва шарт. Бу 
бизга юксалишнинг энг қисқа йўлидан бориш имко-
ниятини беради”, дея таъкидлаб ўтди [1].

Эндиликда хизматлар соҳаси иқтисодиётнинг 
стратегик тармоқларидан бирига айланган. Би-
нобарин, ишлаб чиқариш жараёнларининг тако-
миллашиши, бозорнинг кундалик товарлар билан 
тўйиниши, илм-фаннинг жадал ривожланиши за-
монавий хизматлар кўрсатиш соҳасини замонавий-
лаштиришни талаб этмоқда. Буларнинг барчасини 
ахборот, молия, транспорт, савдо, суғурта ва бошқа 
хизматлар турларидан айро ҳолда тасаввур этиб 
бўлмайди. 

Миллий иқтисодиётимизни модернизация-
лаш ва диверсификациялаш жараёнларини амалга 
оширишга ҳамда инновацияларни жорий этишга 


